
హెచ్చుగాఁ బూజించి-'యిచటికి మీరు

వచ్చిన పని యేమి?-వరయోగిచంద్ర!390

చెప్పుఁ డా పని నేను-చేసెద" ననఁగ,

నప్పుణ్యుఁ డా వ్యాసు-నడిగిన రీతి

జనకుని నడుగఁగా-సంతసమంది,

విసి యా నృపాలుండు విశ్వాస మొప్పఁ

బలికె నిట్లనుచు 'నో-పరమయోగీంద్ర!

సులలిత చిత్పూరు-షుం డొక్కరుండు

దక్క నన్యము లేదు,-తత్త్వార్థ మింత

నిక్కంబు: నీవు దీ-నికి సంశయింప

వల, దాత్మ సంకల్ప-వాంఛ బంధంబు,

వెలయు సంకల్పంబు-విడుచుటే ముక్తి:
400

ఇది యథార్థము, సంశ-యింపకు మీవు.

మది దృశ్యముడిగి స-మ్మతిఁ బొందినావు!

పదిలంబుగా నిదే-పట్టి భావింప

మదియందె లయమొందు,-మఱి సంశయములు

నుదయింప, వదియె మనో-న్మని యగును,

సదమలచరిత! మో-క్షం బిదే సుమ్ము!

వేఱె మార్గం బింక- వెదకఁబోవలదు;

భూరిసంతోష సం-పూర్ణానుభవము

నొందు'మంచు వచింప,-నుప్పొంగి శుకుఁడు

మందస్మితాస్యుఁడై-మనుజనాయకుని
410

		 ఈ పేజీలో చివరి మార్పు 21 ఆగస్టు 2021న 07:26కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

